
9 КЛАСС
1. Марий йылмым шымлыше-влак кокла гыч вич кумдан палыме лӱмым тӱрыс возыза. (5 балл)
2. Шомак-влакым чын возыза. (5 балл)
Пӧрт + кайык, кож + кайык, оньо + кува, книга + кудо, сад + пече.

3. Кӱлеш чарналтыш пале-влакым шындыза, ойлончым синаксически лончылыза. (6 балл)
Сокыр еҥ чытырыше кидшым рвезын вачышкыже пыштыш парняж-влакым шыман мунчалтарен вуйышкыжо шуо йытыран тӱредме ӱпшым ниялтыш. (П. Апакаев.)

4. Ойлончо-влакым член шот дене лончылыза, кажне шомакын ойлымаш ужашыжым ончыктыза. (6 балл)
Ондрий нимом ыш пелеште. Но чон мераҥын гай чытыра, да ик шонымаш чыштыра: «Кеч икана команде полшымо дене сеҥышаш ыле. Эх, тыгай годым озыркан мардежет лияш…»  Тудо, кужемаш тӱҥалше кудыр ӱпшым ниялтен, стартыш лекте. (В. Крылов.)

5. Кӱэмалтше савыртыш-влакым ик шомак дене алмаштыза. (5 балл)
Парнятым нулалат, йылметым нелат – ...

Амызе годсо, акрет годсо – ...

Кыне туле гай, оратаже веле кодаш, чыра гай лияш –...

Волгенче гай –...

Чыве чӱҥген ок пытаре, шӱй даҥыт, кеч пӱям пӱяле, кутко наре – ...

6. Мут-влакым состав дене лончылыза. (5 балл)
Кадыртылына, олмапуштем, нимоланат, туныктен (ойлыш), молгунамсыла.

7. Тӱрлӧ ойлымаш ужаш дене каласалтше определенийым кучылтын, шошо пушеҥгым сӱретлен возыза. (5 балл)
8. Темлыме шомакын мом ончыктымыжым умылтарыза, ойлончышто кучылт возыза – йоҥеж. (5 балл)
9. Текстым могай стиль дене возымо? Стиль ойыртемым палаш полшышо мут ден муткылдыш-влакым возен лукса. (10 балл)
Мутат уке, С.Г. Чавайн – марий сылнымутын кугу патырже.Тудын чыла возымыжо, ыштен кодымо волгыдо кышаже самырык возышо-влаклан чапле паша улыт, нунылан сылнымут куатым вияҥдаш полшат. Чавайн – мут мастар, тудын произведенийже-влак тӱрлӧ вере илыше марий-влакын йылме поянлыкышт дене тӱрлалтыныт.

Чавайн деч кызыт молан тунемаш лиеш? Южо возышын таче сылнымут йылмыже лушкыдырак. Чавайн тиде шотышто поснак виян лийын. Чынжымак, «Ото» почеламут нерген ме шуко кутырена. А вет тиде почеламутым латшым ияш рвезе возен. Нӧргӧ автор туге моторын, чаткан серен кертын! Кушечын тиде вий-катше? Калык йылмым палыма гыч. А ме кызыт, мыйын шонымаште, шагалрак тунемына. Шуко руш мутым, вес йылмыла гыч пурышо шомак-влакым кучылтына. Тидыже лудшо еҥым йӱкшыктара. Мыланна, мутат уке, Чавайн деч тунемман. (И.С. Иванов семын.)

10. «Кидкопа» сылнымутан текстым возыза.

